
R  E P U  B  L  I  K  A    E    S  H  Q  I  P  Ë  R  I  S  Ë  
KËSHILLI BASHKIAK
V E N D I M
Nr. 95, datë 02.08.2021
“PËR
NJË NDRYSHIM NË VENDIMIN NR. 80, DATË 26.07.2017 TË KËSHILLIT BASHKIAK, “PËR KRIJIMIN E KOMISIONIT KËSHILLIMOR PËR RISHIKIMIN E EMËRTIMEVE TË PJESËVE TË TERRITORIT PUBLIK (BULEVARD, RRUGË, RRUGICË SHESH, PARK)  DHE SHPËRBLIMIN E ANËTARËVE TË TIJ”
Në mbështetje të nenit 3 shkronja “ç”, nenit 8, pika 2, nenit 9, pika 1 nënpika 1.1 shkronjat “b” dhe “d”, nenit 54, shkronja “ç” dhe nenit 55, pikat 2 dhe 6 të ligjit nr. 139/2015 “Për vetëqeverisjen vendore”, të ndryshuar, ligjit nr. 9270, datë 29.07.2004 “Për sistemin e adresave”, të ndryshuar, nenit 5, shkronja “ç” të ligjit 10405, datë 24.03.2011 “Për kompetencat për caktimin e pagave dhe shpërblimeve”, vendimit nr. 172, datë 21.12.2020, të Këshillit Bashkiak, “Për miratimin e programit buxhetor afatmesëm 2021-2023 dhe detajimin e buxhetit të Bashkisë së Tiranës për vitin 2021, të ndryshuar”, si edhe në vijim të memos me nr. 24923 prot., datë 22.06.2021 të Komisionit Këshillimor, me objekt “Për vazhdimësinë e Komisionit Këshillimor për rishikimin e emërtimeve të pjesëve të territorit publik (bulevard, rrugë, rrugicë, shesh, park), me propozim të Kryetarit të Bashkisë, Këshilli Bashkiak,
V E N D O S I:
Në vendimin nr. 80, datë 26.07.2017, të Këshillit Bashkiak, “Për krijimin e komisionit këshillimor për rishikimin e emërtimeve të pjesëve të territorit publik (bulevard, rrugë, rrugicë shesh, park) dhe shpërblimin e anëtarëve të tij”, bëhet ky ndryshim:
1. Pika 3, ndryshohet si më poshtë vijon:
“Komisioni Këshillimor do të zhvillojë veprimtarinë e tij për një afat kohor 1-vjeçar (Gusht 2021- Korrik 2022). Në rast nevoje, me kërkesë të arsyetuar të komisionit, Këshilli Bashkiak mund të vendosë zgjatjen e afatit të ushtrimit të veprimtarisë së komisionit”.
2. Efektet financiare të pikës 1 të këtij vendimi do të përballohen nga të ardhurat e Bashkisë Tiranë, në programin e Trashëgimia kulturore, eventet artistike dhe kulturore, aparati i Bashkisë/projekte kulturore të parashikuara në buxhetin e vitit 2021.
3. Ngarkohen Komisioni Këshillimor, Drejtoria e Përgjithshme e Promovimit të Qytetit, Drejtoria e Përgjithshme e Planifikimit dhe Zhvillimit të Territorit, Drejtoria e Përgjithshme e Objekteve në Bashkëpronësi, Administrimit të Njësive Administrative dhe Emergjencave Civile, Drejtoria e Përgjithshme e Menaxhimit Financiar dhe Drejtoria e Përgjithshme e Punëve Publike për krijimin e kushteve të punës, mbështetjen financiare e logjistike të veprimtarisë së këtij Komisioni.
Ky vendim hyn në fuqi sipas përcaktimeve të pikës 6 të nenit 55 të ligjit nr.139/2015 “Për vetëqeverisjen vendore”, të ndryshuar.

